MOKASA II 2026 - MWONGOZO  102/3

1. Swali la Tamthilia
a) “Ndiyo inifae nini? Mimi mwenyewe sikuwa mnyonge. Ninajua maana ya bidii. Lakini vilevile ninajua kuwa bidii pekee haifaulishi kila jambo.” 
i) Eleza muktadha wa dondoo. (Al 4)
i. Msemaji ni Neema.
ii. Msemewa ni Bunju.
iii. Wako nyumbani kwao.
iv. Wanajadiliana kuhusu matokeo ya shule ya Lemi mtoto wao.
ii) Eleza sifa nne za msemewa. (Al 4)
i. Bunju ni Karimu - Anamwachia Neema mshahara wake autumie atakavyo.
ii. Bunju ana mtazamo hasi - Licha ya Lemi kuboresha alama zake shuleni, yeye analalamika kuwa ameshuka nafasi darasani.
iii. Bunju ni mpenda kulalamika - Analalamikia hali ya Lemi kutoamka mapema.
iv. Bunju ni mwenye dharau - Anamwita Lemi bumbumbu wa kutupwa kwa kuwa ameshuka nafasi darasani.
v. Ana bidii - Anawahi kazini mapema ili kuepuka msongamano barabarani.
vi. Bunju ni mwajibikaji - Anaijengea familia yake nyumba. Alichukua mkopo wa benki kutimiza hilo.
vii. Ni mlezi mwema - Anawapa wanawe Lemi na Mina malezi bora: anawaelimisha katika shule bora.
viii. Ana mapenzi ya dhati - Anamnunulia mkewe Neema gari la kibinafsi.
ix. Ni mtamaduni - Anashikilia kuwa Sara hawezi kulala kwa nyumba yake kwa kuwa ni kinyume na utamaduni.
x. Ni mwepesi wa hasira - Anamwambia Neema mkewe kuwa maneno yake yanachosha.
xi. Ana mlahaka mwema - Ana uhusiano mzuri na Bwana waliyesoma naye shule ya upili na anamsaidia katika jambo fulani.
xii. Ana moyo wa kusaidia - Anaahidi Neema kumpiga jeki kwa suala la matibabu ya Sara.
xiii. Ni mbabedume - Analalamika kuwa mkewe Neema hataki kuwa chini ya amri.
xiv. Ni mwenye dhihaka - Anatoa kauli ya kumdhihaki Neema kwa kusema, “Umetimiza yote bibie.Tangu mshahara hadi kunipangia la kufanya na mtoto. Bado tu kunipangia kazi za ndani.”
xv. Ni mfariji mwema - Anamfariji Neema anapoanza kulia. Anamwambia asilie mbele ya mumewe.






b) “Wala hakuna wapatanao kama sahani na kawa.”  Kauli hii inadokeza kuwa migogoro lazima iwepo katika jamii. Fafanua migogoro iliyojitokeza kwenye Tamthilia ya Bembea ya Maisha. (Al 12)
i. Mgogoro wa Sara na Yona kuhusu mapishi. Yona analalamika kuwa hakuna chakula, Sara anaeleza kuwa ugonjwa umemlemea.
ii. Mgororo wa Sara na Yona kuhusu kumwita Neema ili ampeleke Sara kwa matibabu. Sara anashikilia kuwa hakuna haja ya kumsumbua, naye Yona anasisitiza kuwa ni wajibu.
iii. Mgogoro wa Sara na Yona kuhusu mtoto wa kiume. Yona alimgombeza na kumpiga Sara kwa kutomzalia mtoto mvulana.
iv. Mgogoro wa utamaduni na usasa. Neema na Bunju wanatofautiana kuhusu Sara kulala kwao. Neema anashikilia kuwa mila hizo zimepitwa na wakati.
v. Mgogoro wa Asna na Sara wa kimtazamo kuhusu umuhimu wa ndoa. Sara na Asna wanatofautiana kuhusu suala la Asna kuolewa. Asna anaona ndoa kama utumwa, ilhali Sara anamshinikiza kuolewa.
vi. Mgogoro baina ya Sara na Asna kuhusu Bunju. Asna anamwona Bunju kama mtu bahiri, Sara asisitiza Bunju apewe heshima yake.
vii. Mgogoro wa kimawazo wa Yona. Yona anapatwa na vuta nkuvute ya kimawazo kwa sababu ya kusemwa na jamii alipokosa mtoto mvulana.
viii.  Mgogoro wa Neema na Bunju kuhusu matokeo ya Lemi shuleni. 



 RIWAYA

2. Sasa alifahamu fika kwamba mzigo huo kamwe hauchukuliki. Fedheha ikamshika, uso ukamshuka. Sasa mambo yakamtokea puani.
a. Eleza muktadha wa dondoo hili. 				             (alama 4)
i. Ni maelezo ya msimulizi 
ii. Anamrejelea Chifu Mshabaha
iii. Mshabaha alikuwa ametoka ofisini mwa Mangwasha
iv. Mshabaha alikuwa ameenda ofisini mwa Mangwasha kuomba mkopo ila Mangwasha akamfukuza.
4 x 1 = 4
b. Fafanua umuhimu wa anayerejelewa katika kujenga riwaya ya Nguu za Jadi. (alama 6)
i. Kuendeleza suala la usaliti – Chifu Mshabaha anamsaliti rafiki yake, Sagilu kwa kumwambaa kila alipomwona kwa kuwa hakutaka kuwa na uhusiano na majununi.
ii. Kuendeleza maudhui ya ufisadi – Mshabaha hakulipa ushuru katika biashara zake alipokuwa akifanya kazi kama chifu.
iii. Kuendeleza suala la udhalimu – Chifu Mshabaha alimdhalilisha Mangwasha kazini. Alimtumia kama tarishi na wakati mwingine kama topasi huku mshahara wake ukiwa wa kijungujiko.
iv. Kubainisha maudhui ya ukabila – Chifu Mshabaha aliwachukia sana Waketwa. Alikuwa amejaza watu wa kabila la Wakule katika ofisi yake.
v. Kuonyesha suala la mabadiliko – baada ya Chifu Mshabaha kuachishwa kazi, analazimika kulipa ushuru kinyume na hali ilivyokuwa alipokuwa chifu.
vi. Kupitia kwake tunatambua kuwa Mangwasha ni jasiri – Mangwasha anamkabili Chifu Mshabaha kwa ujasiri baada ya chifu huyo kumwachisha kazi.
vii. Kukuza ploti ya riwaya. 
viii. Ni mfano wa watu wapyaro – anasema kuwa Waketwa hawakuwa na akili.
	Zozote 6 x 1 = 6

(c) Bainisha mbinu mbili za kimtindo katika dondoo.				(alama 2)
i. Sitiari -  mzigo huo kamwe hauchukuliki
ii. Uhaishaji/tashihisi - fedheha ikamshika
iii. Msemo - uso ukamshuka; mambo yakamtokea puani		      zozote 3 x1 = 3

(d) “Sasa mambo yakamtokea puani.” Onyesha jinsi mambo yalivyomtokea puani msemaji na wahusika wengine riwayani.						(alama 8)
i. Kuachishwa kazi –Chifu Mshabaha anapigwa kalamu na waziri aliyehusika na masuala  ya kiutawala kutokana na matokeo duni ya uteuzi wa wajumbe
ii. Kulazimishwa kulipa ushuru – baada ya Chifu Mshabaha kuachishwa kazi, analazimishwa kulipa ushuru au biashara zake zifungwe.
iii. Kutiwa mbaroni – Sihaba anatiwa mbaroni kutokana na kuwahusisha wasichana wadogo katika biashara ya ukahaba.
iv. Kushindwa katika uchaguzi – Mtemi Lesulia anashindwa uchaguzini kutokana na uongozi wake mbaya.
v. Kutengwa na marafiki - Mbwashu anamwambaa Mtemi Lesulia baada ya kushindwa katika uchaguzi. Aidha, Mshabaha alimwambaa Sagilu kila alipomwona kwa kuwa hakutaka kuhusiana na majununi.
vi. Kurukwa akili – Sagilu anarukwa na akili aliposhindwa katika uteuzi wa chama.
vii. Kuzorota kwa afya - afya ya Nanzia ilianza kuzorota tangu aanze kupoteza mali ya umma aliyohodhi
viii. Kutoroka nchi yao - inamlazimu Mbwashu kutorokea Ulaya kwa kuchelea kuchukuliwa hatua za kisheria kwa sababu ya maovu aliyoyatenda wakati wa uongozi wa Mtemi Lesulia.
ix. Kutengana na wana wao – Sagilu anatengana na mwanawe Mashauri kwa kuwa na uhusiano na Cheiya ambaye alikuwa mpenziwe Mashauri
x. Kuvunjika kwa uchumba – Uchumba wa Cheiya na Mashauri unavunjika kutokana na Cheiya kukosa uaminifu
		Zozote 8 x 1 = 8

3. 
a. Changanua mtindo katika dondoo lifuatalo.				(alama 8)
Hakujua liliko bahasha ambayo ingemfungulia milango ya heri. Pengine ingemtoa katika maisha yale ya kujikunakuna. Ingemfanya kujua namna atakavyojenga duka jingine na kumwingiza katika pepo ya furaha daima. Haidhuru atakuwa amewaendea kinyume watu wake aliowapenda. Lakini ni lipi lisilowezekana mbele ya pesa?
Kwanza nani angejua amepokea malaki hayo na kwa sababu gani? “Aah, potelea mbali,” aliwaza, “Siku hizi kila mtu anazisaka chapaa, haijalishi ni kwa njia gani ilimradi maisha yamnyookee.”`Kisha alisita na kusema kimoyomoyo, “Utu? Kwani mtu atakula utu. Inafaa mtu ajijenge kwanza kwa njia yoyote ile kisha afikirie masuala ya utu baadaye. Au hata aungame baadaye. Mungu si Athumani. Atamsikiliza na kupokea msamaha wake. Nani asiyeiba au kupokea mlungula siku hizi? Mimi sitakuwa wa kwanza wala wa mwisho.”
i. Tashihisi - bahasha ambayo ingemfungulia milango ya heri
ii. Msemo - milango ya heri
iii. Taswira mguso - yale ya kujikunakuna
iv. Sitiari - maisha yale ya kujikunakuna
v. Swali la balagha - Lakini ni lipi lisilowezekana mbele ya pesa?
vi. Misimu - chapaa
vii. Uzungumzi nafsia – Mrima anajisemea mwenyewe
viii. Takriri/uradidi - Utu? Kwani mtu atakula utu
ix. Methali - Mungu si Athumani
x. Tanakuzi - wa kwanza wala wa mwisho.”
Zozote 8 x 1 = 8
(b) Fafanua jinsi vijana walivyosawiriwa riwaya ya Nguu za Jadi.		(alama 12)
i. Vijana ni katili – kijana mmoja anampiga kumbo mwanamke fulani hadi akaserereka mtaroni. Pia, Ngoswe anashiriki uuzaji wa dawa za kulevya licha ya kufahamu kuwa vijana wengine walipoteza maisha yao kutokana na matumizi ya dawa hizo.
ii. Vijana wamewajibika – vijana mabarobaro wanajitolea kulinda usalama katika makazi ya Matango baada ya kina Mangwasha kusimika mahema yao. Aidha, Ngoswe anapotambua kuwa Sagilu alikuwa na uhusiano wa kimapenzi na Cheiya, anaenda kuripoti kwa Mashauri, rafikiye.
iii. Vijana ni wakarimu – kuna vijana waliojitolea kumsaidia Mangwasha kukita hema lake karibu na yale ya wenziwe. Aidha, Mashauri alimpa Cheiya kila alichotaka. Alimkodishia nyumba katika mtaa wa Majuu na kumnunulia gari.
iv. Vijana wanatumiwa kuendeleza ufisadi – Mtemi Lesulia anawapa vijana vifurushi vya pesa ili wahonge watu siku ya zoezi la uchaguzi wa mchujo kwa lengo la kuharibu zoezi la upigaji kura. Aidha, Mashauri alishirikiana na mzazi wake, Sagilu kufisidi vipusa na meno ya ndovu.
v. Wanatumiwa kuvuruga zoezi la upigaji kura katika vituo vya wapinzani – Lesulia anawaelekeza vijana kwamba walifaa kuvuruga zoezi la upigaji kura katika vituo ambavyo Lonare alikuwa na wafuasi wengi.
vi. Makini – Ngoswe anatambua kuwa uhusiano kati ya Sagilu na Cheiya haukuwa ule wa baba na bintiye bali ni wa kimapenzi.
vii. Waaminifu – Ngoswe alikuwa mwaminifu kwa rafikiye Mashauri. Anamripotia Mashauri kuhusu uhusiano wa Sagilu na Cheiya.
viii. Wakware – Ngoswe aliwastarehesha na kuwabadilisha warembo mbalimbali wa mji kila uchao.
ix. Wapenda anasa – Ngoswe aliishi katika kasri kubwa peke yake. Aliishi maisha ya fawaishi. Pesa nyingine alizokusanya kutokana na kodi za nyumba za babake alizifuja kwa raha na anasa.
x. Wabadhirifu – Ngoswe alizifuja kwa anasa pesa nyingine alizopata kutokana na kodi za nyumba za babake.
xi. Wenye bidii – Mashauri alitia bidii masomoni hadi akahitimu chuoni katika taaluma ya usanifu Majengo.
xii. Wenye mapenzi – Mashauri na Cheiya walipendana kama ulimi na mate.
xiii. Vibaraka – Mashauri alitumiwa na Mtemi Lesulia kutekeleza maovu kama vile alitumiwa kubomoa jumba la Lonare kutokana na husuda tu.
xiv. Wapyaro – Mashauri anamwita Cheiya kiokote.
xv. Wenye heshima – Mashauri anawaomba msamaha kina Lonare kwa kuwaingilia katika kikao chao.
xvi. Wenye msimamo thabiti – Mashauri anapoamua kuhama kutoka nyumbani kwao, anafanya hivyo bila kubadilisha nia yake hata anaposhawishiwa na Sagilu, babake.
xvii. Wasaliti – Cheiya anamsaliti Mashauri, mpenzi wake kwa kuwa na uhusiano na Sagilu, babake Mashauri.
xviii. Wenye tamaa - Cheiya alianza kutamani vitu asivyoweza kugharamia.
Zozote 12 x 1 = 12




SEHEMU : HADITHI FUPI
· D.W. Lutomia na P. Muthama (wah.): Mapambazuko ya Machweo na Hadithi Nyingine    - Toba ya Kalia 


4.   
a) “kwa kweli, nimeungulika sana miaka yote hii kwa unyama tuliomtendea Jack …”
x. Bainisha muktadha wa dondoo hili.                                    (alama 4)      
· Haya ni maneno ya bi mshewa
·  Anawaeleza watazamaji wa runinga ya Kikwetu.
· Alikuwa kwenye studio ya runinga ya kikwetu.
· Bi. Mshewa anasema haya baada ya siri kufichua walivyomfanya jack miaka ya utotoni

x. Kwa kurejelea hadithi ya Toba ya Kalia, jadili Maudhui ya elimu. 
(alama 6)
✓ Jack na Siri wanasoma katika shule moja ya upili ambayo ni maarufu nchini. Wanaramatisha elimu ya kidato cha nne pamoja, na Jack anampiku Siri kwa pointi tano. Inawawezesha kushiriki katika shindano linaloandaliwa na wahandisi kutoka Uchina na kujibika katika nafasi tatu za kwanza.
✓ Mashindano hayo yanamwezesha Siri kupata fursa ya kuendeleza elimu yake Uchina, japo ni Jack anayestahili nafasi hiyo. Jack anaandana kazi ya kupigwa mfuno na hata fomyula zake zinaingizwa kwenye vitabu, japo kwa jina la Siri.

✓ Jack pia akiwa Uchina anaendeleza elimu ya lugha ya Kiswahili kwa wakazi wa huko, na anasema kwamba baadhi yao wanapata umilisi hata kuliko wazungumzaji wa nchi yake ya nyumbani. Anaimarisha ujuzi wake wa lugha kwa kusoma riwaya mbili, tamthilia mbili na diwani ya amashairi kila mwezi.

✓ Jack anapokamilisha masomo yake ya shule ya upili, anakosa namna ya kuendelea kwa kuwa wazazi wake waliaga. Anaanza biashara ya kuuza nguo lakini baada ya Siri kuanika matendo ya Kalia hewani, hali inabadilika. Anapata nafasi ya kujiunga na chuo kikuu kwa ufadhili wa Kalia.

✓ Kando na hayo, Bi. Mshewa pia ameajirika hadi kuwa mwalimu wa Kiswahili, sawa na Bi. Gatoni, mtangazaji na mwendeshaji wa kipindi cha Nyumbani ni Nyumbani katika runinga ya Kikwetu.


b) Kwa  kurejelea hadithi  ya Harubu ya Maisha, Jadili changamoto wanazokumbana nazo waajiriwa kwa kurejelea hadithi hii.      (alama10)
(i) Kuwa kazini hadi saa nane kasorobo za usiku – Kikuni anapigiwa simu na Mama Mercy kuwa Mercy anamsubiri
(ii) Usafiri – Usiku hapakuwa na msongamano wa magari barabarani, lakini mchana watu waliotembea kwa miguu, pikipiki na magari yalisongamana
(iii) Kukosa pesa za matumizi. Kikwa analazimika kuenda kukopa chakula kwa Vaite. Yeye na mkewe walilala bila kula. Kulala njaa kwake na mama Mercy pia kulitokana na chakula kilichosalia kuwa kidogo na kunuka mafuta taa.
(iv) Kazi nyingi ya dharura kazini ya kuandaa vitabu kwa ajili ya kuviwasilisha kwenye wizara.Kutumwa na Bosi kumfanyia kazi za kibinafsi kama kumpeleka mtoto wa Bosi hospitalini.
(v) Ukosefu wa mshahara – kukosa kulipwa mshahara kwa miezi miwili
(vi) Uoga – Kuogopa hata kuomba pesa kidogo za matumizi. Hadi Bosi awe kwa ‘mood’
(vii) Kutegemewa na jamii – Mama anamjulisha juu ya deni ya yule fundi wa nyumba. Atalazimika kuuza mbuzi, kuku na hata pesa za deni zikoshe kutosha.
(viii) Hali mbaya ya kiuchumu – Bei ya mauzo kushuka na hali ya maisha kupanda.
(ix) Kutembea kuenda na kurudi kutoka kazini kwa sababu ya kukosa pesa za nauli au mafuta ya kuweka kwa gari
(x) Kufanya kazi kwa ‘contract’ – Nilakosi ambaye mkataba wake unakatika mwezi ujao walitaka kumuachisha kazi sasa.
(xi) Kuomba advansi ya elfu tano – Nilakosi
(xii) Kufungiwa nyumba na Landlord kwa sababu ua kuksa kulipa nyumba. Sababu ni kukosa
kulipwa mshahara.
(xiii) Kutumwa kufanya kazi za nyumbani na Bosi – kumpeleka mtoto hospitalini akitumia gari la Kampuni.
(xiv) Kupewa gari na Kampuni lakini kushindwa kuliweka mafuta
(xv) Kufokewa na Bosi – Kikwai alipokosa kuja na gari kazini kwa sababu ya kukosa hela za mafuta ya gari, alimfokea na kumuonya kuwa gari ni lazima liwe pale ofisini.
(xvi) Bosi kukosa kufika ofisini akijua fika kuwa ni mwiso wa mwezi na anafaa kuwalipa wafanya kazi mshahara
(xvii) Bosi katili ambaye anaweza kumlipa Kikwai mshahara wa miezi miwili na kumwachisha kazi ghafla. Kwa hivyo alikuwa na pesa za kumlipa kila mwezi lakini hakufanya hivyo.
(xviii) Kuachishwa kazi kwa ghafla na kulazimika kurudisha kila kitu cha kampuni. Analipwa mshahara wake wa miezi miwili.
5. 
(a) Kila Mchezea Wembe
 “Japo maisha yangu yamekanyagwa na kutiwa najisi na tamaa yangu mwenyewe…bado ningali na thamani mbele ya macho ya wanipendao.”
Thibitisha jinsi maisha ya msemaji yalivyokuwa yametiwa najisi. (alama 10)
i. Pombe haramu inampofusha Tembo.Anasema kwamba tangu siku hiyo hajapata kuona au kubanduka kitandani.
ii. Pombe inamfanya kukosa hamu ya chakula.
iii. Anakosa hisia za mguso kwa sababu ya pombe.
iv. Anapoteza damu. Damu ilivuja kutoka puani baada ya kunywa pombe yenye sumu kwa Mama Pima.
v. Tembo anatapika baada ya kunywa pombe haramu kwa Mama Pima
vi. Hospitalini anakumbwa na upweke kwani hana mtu wa kwenda kumtembelea.
vii. Anashushwa cheo kazini kutokana na uraibu wake wa pombe. Anavuliwa umeneja.
viii. Anakosana na wazazi wake. Tembo anasema kuwa hana uhusiano mzuri na wazazi wake kwa sababu ya pombe.
ix. Kutokana na barua yake, Tembo anasema kuwa anajutia matendo yake. Anasema alikuwa ameonywa mara kadha na mkewe na majirani dhidi ya kubugia pombe kupita kiasi lakini Tembo alikuwa amewapuuza.
x. Tembo anakataliwa na kaka na dada zake baada ya kuzua purukushani nyumbani.
xi. Tembo anasababisha aibu baada ya kuzua fujo kwa matanga ya mpwa wake.
xii. Tembo alikuwa hasemezeki alipolewa. Alimtusi yeyote aliyekuwa karibu. Hata mkewe Emmi.
xiii. Kila alipopata mshahara alitoweka nyumbani. 
xiv. Hakujali wanawe walikula au walivaa nini.
xv. Emmi anaamua kuivunja ndoa yake kwa sababu ya kutowajibika kwa mumewe katika ndoa hiyo kwa sababu ya pombe.
xvi. Tembo anashindwa kutimiza majukumu ya ndoa kwa sababu ya matumizi ya pombe haramu. Anasema kuwa huenda uume wake usifanye kazi tena. ‘ Sumu hiyo imenipofusha, Emmi,na pengine hata ujogoo wangu ushanibwakura.’uk 53
xvii. Tembo anaibiwa hela zote zilizokuwa pochini uk 55
xviii. Tembo alikuwa anakunywa pombe kupita kiasi hivi kwamba alikuwa akija nyumbani akiwa amebebwa kwa machela.
(10x1=10)

(b) Fadhila za Punda
“Fadhila za punda ni mashuzi.” Onyesha ukweli wa kauli hii ukirejelea hadithi. 	(alama 10)
i.  Luka kumtia Lilia hofu- Lilia analala usingizi wa mang’amung’amu kwa kuhofia mumewe asirejee na kukosa mtu wa kumfungulia mlango.
ii.  Luka alikuwa na mazoea ya kumpiga Lilia na kumtia majeraha.
Iii.  Luka kumsababaishia Lilia dhiki za kisaikolojia- fikira zake zilikuwa zimechoka na mwenyewe alikuwa hajiwezi.
iv.  Luka kujiaminisha kwa kasisi Lee Imani ilhali nia yake ilikuwa ni kujipatia umaarufu na utajiri.
v.  Luka kumshinikiza mkewe Lilia kuacha kazi ili asaidie kudhibiti fedha za kanisa- Lilia aliishia kutawishwa na kuwa mpokezi wa wageni wengi wa Luka.
vi.  Luka kuacha ukasisi na kuingilia siasa. Licha ya mkewe kumrai abadili nia hiyo hakukubali.
vii.  Luka kuliuza kanisa alilorithi kutoka kwa babake Lilia- kwake hii ilikuwa ni biashara.
ix. Luka kumkejeli mkewe kwa kukataa kuandamana naye kwenye mikutano ya kampeni.
x.    Lilia alipopoteza mimba yake, Luka hakuhuzunika kwa sababu hakutaka kuwa mzazi wakati huo wa kampeni za kisiasa.
x.  Luka kuwatolea raia waliomchagua ahadi za uwongo- hatimizi ahadi hizo hata baada ya kuchaguliwa,
xi.  Luka kuhamia kwenye kasri la gavana alilojenga mjini na kumwacha mkewe kwa ukiwa mashambani.
xii.  Luka anakuwa mzinifu- kila mara alionekana akiandamana na mwanamke mmoja kwenye vyombo vya habari- mkewe anapotaka kujua uhusianao wao, hii ikawa ni mojawapo ya sababu za kupigwa vibaya.
(10x1=10)


USHAIRI
6. 
Maswali.
iii. (i) Hili ni shairi la aina gani?	                                         ( Alama 1)
                Shairi huru	                                                                        (1/0)
ii. Thibitisha jibu la (i) hapo juu	( Alama 3)
ii. Idadi ya mishororo katika kila ubeti inatofautiana
ii. Idadi ya mizani katika kila mishororo inataofautiana
ii. Idadi ya vipande kitika kila mshororo inatofautiana
ii. Kuna matumizi ya mishororo mishata
(3x1)
iii. Fafanua maudhui katika shairi hili.	     ( Alama 4)
i. Vita vinasababisha vifo-Nyama iliyo hai itokomezwe
ii. Kila nchi imejaa utumwa na watumwa
iii. Umwagaji wa damu ili watu wachache wanufaike na kipande cha ardhi
iv. Makundi ya watu wana tamaa kama ya fisi ya kula jasho la wengine
v. Watu wazinduke na kuwacha kutumia nguvu zao kuwadhulumu 
ndugu zo ili wachache waendeleee kuwanyonya wengine
vi. Watu	wanafaaa kuuliza tabaka fulani la watu wadhalimu	jambo wanaolipigania
(4x1=4)

iii. Tambua mbinu nne za kimtindo zilizotumika katiaka shairi hili.(Al. 4)
i. Usambamba-Ikitaka iliyo hai
-Ikitaka mtumwa baada ya mtumwa
 ii.Swali balagha-Mungu?
-Ya vita hivi vya uchungu? 
iii.Takriri-Maneno yuko,zako yamerudiwa rudiwa n.k
   iv.Tashhisi/uhaishaji-
             v. Mdokezo-
            vi.Nahau-
(4x1=4)



iii. Tambua nafsineni katika shairi.	                                          ( Alama 2)
i. Mwananchi ambaye ameshuhudia udhalimu unaoendelezwa na
watu ambao wanatumwia na wakubwa	(1x2=2)

iii. Andika ubeti wa nne katika lugha nathari.	    ( Alama 4) 
Mshairi /nafsi neni anasema wewe unayejitolea kwa roho yako, ni lini utazinduka kiakili na kusimama wima kwa nguvu zako ili kuacha kupigana na ndugu zako. Anaendelea kusema mapigano haya ya kuwadhulumu wengine yanafaidi watu fulani ambao wanaendelea kuwanyonya wengine bila upinzani
(4x1=4)
iii. Shairi hili linakatisha tamaa. Thibitisha.	( Alama 2)
i. Kuna atu wanaopoteza uhai
ii. Kuna hali ya utumwa katika nchi huru
iii. Kuna umwagaji wa damu
iv. Ukosefu wa mavazi na malaji/vyakula
(2x1=2)


7. USHAIRI (Alama 20)
Soma shairi lifuatalo kisha ujibu maswali
Tualifungua dimba, kwa fujo na hamaki Twataka kweli kuamba, yalipo kweli na haki Mshaka yalotukumba, vijana na mashabiki Madawa haya ya kulevya, ni kitanzi twajitia.

Tumejitia kitanzi, kwa kuvuta ino bangi Tumepanda hilo penzi, kwa kupumbazwa na bangi Tumekuwa kama panzi, 'liyezamaa kwa mtungi Madawa haya ya kulevya, ni kitanzi twajitia.

Si sigara si pombe, kwavyo vyote twajifunga Si hiroini si gulu, hivyo vyote twavipanga
Si chang'aa si dope, vyote hivyo twavitwanga Madawa haya ya kulevya, ni kitanzi twajitia.

Baada ya pafu moja, ulimwengu huwa tamu Timuka moja kwa moja,kutafuta tamu tamu Walakini tamu tamu,hugeuka kuwa sumu Madawa haya ya kulevya,ni kitanzi twajitia

Ukimwi hata kaswende, utapata ndugu yangu ‘Tatembea kama mende, aliyepigwa kwa rungu Utatokwa na umande, kwa kupatwa na uchungu Madawa haya ya kulevya, ni kitanzi twajítia.


Tumewaona hao wengi, wamejitunga sindano Wakaongeza na bangi, wapate singizi pono Wamegeuka mitungi, siyopandwa kono kono Madawa haya ya kulevya, ni kitanzi twajitia

Aliyekwambia nani, bangi hutuliza bongo? Eti 'kiwa matatani, vuta vuta kimpaongo! Wajitia uyawani, kuharibu wako ubongo Madawa haya ya kulevya, ni kitanzi twajitia.

Darasani ni kulala, kwa sababu ya madawa Watamani kula kula, kwa sababu ya madawa ‘Tabaki kisomo bila, ushindwe hata tibiwa Madawa haya ya kulevya, ni kitanzi twajitia.

Usije kashawishika, na hao wako marafiki Wakwambie shika shika, ndiposa uwe shabiki Madawa haya kuyashika, ni nyumba kweli kubaki Madawa haya ya kulevya, ni kitanzi twajitia.

Tamatini tumefika, ni onyo twalitoeni Mzigo utajitwika, madawa kuyaleweni ‘Tajikuta umeshika, tama yako ‘kilieni Madawa haya ya kulevya, ni kitanzi twajitia.

a. Fafanua kwa hoja nne mtazamo wa nafsi neni kuhusu dawa za kulevya	(alama 4)


i. Dawa za kulevya ni hatari,matumizi yake husababisha vifo ni kama kujitia kitanzi
ii. Dawa za kulevya zimepumbaza watu-bangi
iii. Dawa za kulevya huhatarisha afya ya mtu na anaweza kupatwa na magonjwa hatari kama Ukimwi na Kaswende
iv. Watumizi wa dawa za kulevya kwa kujidunga sindano wameishia kuwa wazembe mfano wa kono kono
v. Matumizi ya bangi huharibu ubongo na kumfanya mtu kuwa kama mnyama
vi. Mwanafunzi anayetumia dawa za kulevya atashindwa kumudu masomo yake na kuishia kulala kila wakati darasani
vii. Dawa za kulevya humuongezea mtu hamu ya kutaka kula kila wakati kupita kiasi
viii. Vijana waepuke ushawishi kutoka kwa vijana wenzao kuhusu kutumia dawa za kulevya
ix. Matumizi ya dawa za kulevya yatamsababishia mtu mawazo mengi na majuto
( zozote 4x1=4)
b. Ainisha shairi hili katika bahari tofauti ukizingatia vigezo vifuatavyo:
ii. Idadi ya mishororo katika kila ubeti	(alama 1)
i. Tarbia-Kila ubeti una mishororo minne	(1/0)
1. Mpangilio wa vina katika kila kipande	 (alama 1) i.Ukaraguni-Vina ya ndani na vya nje vinabadilikabadilika katika kila ubeti		(1/0) iii.Idadi ya vipande katika kila mshororo	(alama 1)
ii. Mathnawi-Kila mshorororo umegawika katika vipande viwili	(1/0)

c. Eleza muundo wa ubeti wa sita na saba	(alama 3)
i. Kila ubeti una mishororo minne
ii. Kila mshororo katika kila ubeti umegawika katika vipande viwili
iii. Vina vya kati na vya nje katika kila ubeti vinabadilika badilika
iv. Idadi ya mizani katika kila mshororo inatofautiana –Mshororo wa pili ubeti wa sita una mizani 16 ilhali mshororo wa nne ubeti wa saba una mizani 17
( zozote 3x1=3)


d. Tambua na ueleze umuhimu wa idhini mbili za kishairi zilizotumika katika
ubeti wa tisa na kumi	(alama 4)
i. Kuboronga sarufi-na hao wako marafiki badala ya na hao marafiki wako Umuhimu-Kuleta urari wa vina
ii. Inkisari-Tajikuta badala ya utajikuta ; twajitia-Tunajitia Umuhimu-Kuleta urari wa mizani
( zozote 2x2=2)


e. Andika ubeti wa nane katika lugha nathari	(alama 4)
Mshairi anasema kuwa mwanafunzi anayetumia dawa za kulevya hulala darasani Aidha, dawa hizi humsababishia mtu kuwa na hamu ya kutaka kula kila wakati. Kwa hivyo matumizi ya dawa za kulevya zitamharibia mwanafunzi elimu na itakuwa vigumu kubadilika. Mwisho, anasisitiza kuwa matumizi ya dawa hizi za kulevya ni hatari kwa binadamu mfano wa kujiua/kujitia kitanzi
( 4x1=4)


f. Bainisha toni katika shairi hili	(alama 1)
Toni ya kuonya/kutahadharisha kuhusu athari za dawa za kulevya	(1/0)
g. Tambua nafsi nenewa katika shairi hili		(alama 1) Vijana-Ujumbe kuhusu dawa za kulevya unawalenga vijana-Mshaka yalotukumba ,vijana na mashabiki	(1/0)


8. 

Fasihi simulizi
Vijana wawili walifanya mazoea ya kuchelewa shuleni kwa kwenda kucheza michezo ya kompyuta katika kituo fulani karibu na kwao. Mwalimu wao aliamua kuchunguza ili kubaini mbivu na mbichi kilichowachelewesha wanafunzi wake. Siku moja walifika shuleni wakiwa wamekiandaa kisa cha uwongo kama kawaida, mwalimu alitabasamu na kuwaambia, “Si neno, ninaelewa kuwa baiskeli ilipata panchari!” vijana walitazamana kwa furaha wakijua kwamba kwa mara nyingine wamefaulu kumchezea shere mwalimu lakini hawakujua kuwa mwalimu naye kawaandalia mtihani wake. Aliwapa karatasi iliyokuwa na swali moja tu na kuwaweka katika vyumba tofauti.
“Eleza kwa ufupi ni gurudumu gani lililopata pancha – la mbele au la nyuma?” Swali lilisoma. Kwa maana katika ujanja wao hawakukumbuka kuafikiana juu ya jambo rahisi kama hilo, mmoja aliandika ‘la mbele’, na mwingine ‘la nyuma’. Si viboko hivyo walivyopata...
a. Bainisha kipera hiki cha mazungumzo 	      (alama 1)
b. Fafanua sifa zozote nne za kipera ulichotambua                                                                  (alama 4)
c. Utanzu huu hutumiwa katika miktadha mbalimbali katika jamii za kiafrika. Bainisha miktadha miwili.	        (alama 2)
d. Fafanua vipengele vya kimtindo ambavyo msimulizi ametumia kufanikisha uwasilishaji wake.	        (alama 4)
e. Utanzu wa semi unaendelea kudidimia katika jamii. Pendekeza visababishi vya hali hii	        (alama 5)
f. Unanuia kufanya utafiti wa kipera cha vitanza ndimi kwa njia ya kushiriki.Eleza changamoto  zinazoweza kukukabili katika utafiti wako	         (alama 4)


a. Bainisha kipera cha utanzu unaorejelewa katika utungo huu.	(alama 1) soga
b. Utanzu huu hutumiwa katika miktadha mbalimbali katika jamii za kiafrika. Bainisha miktadha miwili.	(alama 2)
i. Sherehe za jandoni
ii. Kwenye harusi
iii. Maabadini
iv. Kwenye mazishi
v. Mikutano ya kisiasa
vi. Shughuli za posa
vii. Kortini	(za kwanza 2×1=02)



c. Fafanua vipengele vya kimtindo ambavyo msimulizi ametumia kufanikisha uwasilishaji wake.	(alama 4)
iii. Msemo – mbivu na mbichi
iii. Nahau – kumchezea shere
iii. Utohozi – pancha/ panchari – puncture, baiskeli – bicycle
iii. Nidaa /siyahi – ninaelewa kuwa biskeli ilipata panchari
d. Utanzu wa semi unaendelea kudidimia katika jamii. Pendekeza mikakati ambayo inaweza kubadili hali hii.	(alama 4)
i. Kuufanyia utafiti
ii. Kuzihifadhi semi kama vitendawili kwenye vitabu na kanda za sauti
iii. Kuhimiza utendaji wake – vikao vya kushindania utegaji wa vitendawili
iv. Kufundisha vipera vya utanzu huu – kuptia uwasilishaji wa vitendawili katika jamii
v. Kuzitumia katika ufundishaji wa tanzu nyingine za fasihi
vi. Kupitia vyombo vya habari
vii. Kutumia kama nyenzo za kufunzia lugha
viii. Kuwarithisha vijana – utegaji na uteguaji wa vitendawili.


e. Eleza sababu za kufanyia fasihi simulizi utafiti.	(alama 5)
v. Ili kufahamu mengi zaidi kuhusu tanzu na vipera vya fasihi simulizi ambavyo havijafanyiwa utafiti
v. Wazee ndio hifadhi (maktaba)ya fasihi simulizi na wanaendelea kuzeeka na kupoteza kumbukumbu
v. Fasihi simulizi hutendwa nyanjani
v. Utafiti hupanua stadi za mtafiti katika nyanja za utafiti
v. Ili kurekebisha mawazo potovu kuhusu maswala mbalimbali katika tanzu za fasihi simulizi
v. Ili kuwawezeshawasomi kutambua kuwa tungo nyingi zilizoandikwa zilitokana na fasihi simulizi	(zozote 4×1=04)
f. Eleza changamoto tano zinazoweza kumkabili mkusanyaji wa fasihi simulizi nyanjani.
(alama 5)
i. Uchefuchefu wa pesa za kusafiria na kununulia vifaa
ii. Mtazamo hasi wa wanajamii wanaotafitiwa
iii. Udanganyifu kutoka wanajamii wanaohijiwa
iv. Kuharibika kwa vifaa vya kufanyia utafiti
v. Kukosekana kwa wazee/wataalamu wanaoweza kutamba ngano/viperavya fasihi simulizi
vi. Kukosa idhini vya kutafiti kutoka kwa watawala
vii. Vizingiti vya lugha kati ya mtafiti na wanaotafitiwa
viii. Ukosefu wa usalama katika maeneo ya kufanyia utafiti
(za kwanza 5×1=05)

